
font nez dans le Chriftianifme. I'ay veu dans les
Hurons pratiquer tres-fouuent cette hofpitalité: autant
de fois que nous y auons veli des nations defolées,
des bourgs ruinez, & quelque peuple fugitif, fept &
huit cent perfonnes trouuoient dés leur abord, des
hoftes charitables, qui leur tendoient les bras, qui
les fecouroient auec ioye, & qui mefme leur diftri-
buoient vne partie des terres defia enfemencées, afin
qu'ils pfiffent viure, quoy qu’en vn pais eftranger,
comme dans leur Patrie.

Nos Hurons fe promettoient au moins, vne partie
de cét accueil, eftans arriuez 2 Kebec Les Religieufes
Hofpitalieres ouurirent incontinent & leur cceur, &
leurs mains, & le fein de leur Charité: non feulement
pour les malades: mais auffi pour quelques vnes de
ces pauures familles, que la famine pourfuiuoit. Les
Vrfulines pareillement, auec leur bonne fondatrice,
Madame de la Peltrie, ont entrepris en ce rencontre,
au deflfus de leurs forces: mais non pas au deflus de
leur confiance qu’elles ont en Dieu, elles {fe charge-
rent [100] incontinent d’vne famille tres-nombreufe:
la premiere qui dans le pais des Hurons ayt embraffé
la foy. Leur feminaire fut ouuert a de petites filles,
qui accreurent leur nombre, & le zele de ces bonnes
Meres, ne trouuant point quafi de bornes, leurs claffes
s'ouurirent auffi a quantité d’externes; qu’elles
inftruifent du Catechifme, en langue Huronne: &
aufquelles elles donnent 2 manger: eftendant ainfi
leurs Charités en mefme temps & fur les corps, & fur
les ames. Trois ou quatre perfonnes des plus confi-
derables, fe font chargez auffi, chacun du foin d’vne
famille. Mais apres tout, il eft refté plus de deux
cents de ces pauures Chreftiens, qui n’ont peu trouuer



